
  UPA2017/79 

Immikkoortup 79 siullermeerneqarnera: 

Inatsisartut aalajangiiffigisassaattut siunnersuutigineqarpoq, Naalakkersuisut ukioq 2017 naatinnagu 

kaajallaasitamik nutaamik atulersitsissasut pisortat pisiortortarnerat pillugu, tassanilu aamma 

kiffartuussinerit ilanngullugit naleqqussarneqarnissaa, siunertaralugu neqerooruteqartitsisarnermut 

inatsisissamut tunngavissiinissaq eqqarsaatigalugu, soorlu tamanna Inatsisartut UPA2015/118-imi 

akuersaarneqarneratigut pisussanngortinneqartoq. 

(Inatsisartunut ilaasortaq Mala Høy Kuko, Atassut) 

Aningaasanik Naalakkersuinikkut akisussaassusilimmik aqutsilluarneq pingaaruteqartupilussuuvoq, 

aammalu una Mala Høy Kúko-p siunnersuutaa taamatut naapertuuttumik siunertaqarpoq. Taassuma 

saniatigut massakkut ersarinnerusumik aqutsinissaq annertusiartornikuuvoq qaavatigullu aamma 

oqajamaanut tunngasunik inatsisartut aalajangersaanikuullutik. 

Tamannalu imatut Partii Naleqqamiit oqaaseqarfigissavarput: Ukiorpanngulersuni pisortat aningaasataata 

atorneqarnerata nakkutigineqarnerat sukatertuarneqarnikuuvoq, tassunga ilanngullugu Kukkunersiuinermi 

Ataatsimiititaliap sulinerminut tunngavii annertusarneqarnikuupput ataasiaratillu ilaatigut qinersinermik 

kinguneqartumik Naalakkersuisunik peersitsisoqartarnikuulluni. 

Massakkut uunga siunnersuummut assigusinnaasumik kaajallaatitarpoq Naalakkersuinikkut 

malinneqartussamik. Tunngaviusumillu imaattariaqarpoq Naalakkersuisut inatsisaappat 

kaajallaatitaappalluunniit tamanna malittariaqaraat. Soorunami suna tamaat sukaterneqarsinnaavoq, 

aammali illuatungaatigut tatigeqatigiinneq annerulaartoq tunngavigalugu nuna ingerlanneqarsinnaalluni, 

tassami aamma malinnaasut arlaqarput ilaatigut Inatsisartut Ataatsimiititaliaat tassani pineqarlutik. 

Aammali pisortat aqutsinerata saniatigut pisortat piginneqatigiiffinni pigisaani kammalaatersornermik 

tunngaveqarluni suliarinnittussarsiuussisarnernik naammagittaalliutinik suli tunineqartuarpugut, tamakku 

“kammalaatersornermik” tunngaveqarluni suliakkiisarnerit sukumiisumik misissuiffigineqartariaqarnerat 

uuma siunnersuutip oqaluuserineqarnera iluatsillugu Naalakkersuisunut piumasarissavarput pissutsit 

tamakku aaqqeqqullugit. 

Taakku saniatigut inatsisinik sakkortusaanissat ilagilluinnartariaqarpaat suliffeqarfiit iluminni akinik 

isumaqatigereerlutik neqoroorusiortarnermi pineqaatissiissutaasartut tissinaannartumilluunniit 

sakkukinnerujussuat, tamakku tuaviornerpaamik aaqqittariaqarput. 

Siunnersuut annertunerusumik eqqartorneqarsinnaalluarpoq, taamaattumik taama oqaaseqarluta una 

siunnersuut aappassaaneerneqannginnermini ataatsimiititaliamut sukumiisumik nalilersorneqarnissaa 

Partii Naleqqamiit innersuussutigissavarput. 

Qujanaq 

Per Rosing-Petersen 

 


